
In cudesch cun agid

DA THERES JÖRGER ED ANITA SIMEON

■ Rumantsch grischun, quai na cha-
pesch jau betg. Quel argument na dua-
jan ils consuments dal project rg betg
pli pudair far valair. I sa tracta qua d’in
cudesch che duess esser dapli che mo
ina rimnada da texts en il rumantsch
standardisà. Insumma na san ins betg
mo discurrer d’in cudesch. L’idea dal pro-
ject rg è pli vasta. En emprima vista èsi
bain in object cun texts, maletgs e colurs
che tractan il mintgadi da nus Ru-
mantschs enturn trenta. Texts scrits da
persunas cun divers stils e da divers am-
bients quotidians ed illustraziuns da giu-
vens artists cun in agen lungatg da fieuter.
En in segund stgalim duess ad interessads
però er vegnir fatg amogna in agid didac-
tic, tant sco agid da chapientscha sco er
per emprender il rumantsch grischun a
basa dals idioms. I dat pliras variantas da
recepir il cudesch. La varianta minimala è
da sfegliar el sco in cudesch da leger. Las
illustraziuns zuppan en quel cas la part di-
dactica. Sch’ins fauda l’illustraziun vers
enora, alura pon ins er emprender il rg –
en furma da reglas fundamentalas basond
sin ils idioms u en furma da stgazi da
pleds. L’irradiaziun da l’object duess però
ir sur ils cunfins da las paginas ora. Las il-
lustraziuns pon vegnir stgarpadas or dal
context e duvradas sco cartas postalas, ma-
letgs inspirants sin la paraid da las fotogra-
fias da famiglia u sco segn da leger colurà
en in cudesch cun materia sitga.

L’idea dal project è d’animar giuvens
rumantschs da s’occupar cun il rumantsch
grischun, però en emprima lingia en mo-
da ludica e captivanta. Tgi che sa ru-
mantsch è cool, giagliard ed ha ina lingua
en bucca e testa che porscha libertads
creativas sco nagin’autra, ina lingua pre-
destinada per projects experimentals.

Tgi che è interessà po empustar miniaturas dal
project tar: project_rg@bluewin.ch

DA LEO TUOR

Il project rumantsch grischun,
sco el ei vegnius presentaus a

nus dalla entschatta, san ins consi-
derar sco finius suenter vegn onns.
Aunc ina fiasta a Müstair, aunc ina
fiasta a Mustér, in pèr bials plaids,
omagis ed ovaziuns ni sco quei ha
num. Penselar in a l’auter empau
il venter epi fussi: 

Nus vein in lungatg placativ ed
ils babs da quei lungatg han

in monument. 

Quei ei stau la finamira. Nus
vein ina gliesta da plaids, in

pledari. Leschas, messadis, pro-
spects e statisticas san vegnir
translatadas en in lungatg ufficial.
(Jeu sun zuar per schar quellas
caussas per tudestg, pertgei quei
che negin legia stuein nus era bu-
ca haver translatau per alibi. Pli
realistic fuss da translatar di per
di il «Blick» per rumantsch. Quei
ei in lungatg sempel, tenor sche-
ma, ch’il plebs sa buca schar da
leger – e cun maletgs. Maletgs tila
adina).

La caussa stat ussa aschia, clar-
text: Quels da Cuera, che laian

ir lur affons en scola tudestga ni ta-
liana, vulan far per nus in pass vi-
navon e far che nus hagien lur ru-
mantsch grischun en scola. Nus
che laschein ir nos affons en scola
romontscha, essan cuntents cul
lungatg placativ e lein era schar ir
nos affons en scola tudestga, sche
quels da Cuera vulan zunghiar si a
nus da quei ch’els practicheschan
buca sez.  Cuera – quei ei la Ligia
romontscha, quei ei la regenza e
compani – stuess uss mussar colur
e grondezia e tedlar tgei che la

glieud di da quei rumantsch gri-
schun en scola, avon che cuntinuar
rambazamba sco tochen da cheu,
senza transparenza, à la Gian Fon-
tana sil rempar culla fana sgula-
tschonta. La glieud di: Ma, quei ei
en uorden per placats, bancanotas,
pacs uperisai da latg, cedels da vo-
tar, bigliets e tuasts da tuttas sorts.
Aber leger cudischs e scriver e far
calenders lein nus sco tochen ussa,
schiglioc legin nus tudestg. Aber
quei vulan ei buca saver giu Cuera.
Tedlar ei buca quei ch’ei vulan. Sco
ils catschadurs teidlan els pli bugen
sesez. Quei ei ina veglia canzun. La
Crestomazia damonda e rispunda
en ina (1,453): 

tgi ein quels gronds, che seen a Cuera
e datten leschas ails Grischuns;
e maglian, beiven, ch’ han la fuéra,
ed ein er loschs sco tons pivuns?

Aber mirar tgei che la sempla
glieud di – quel da Medel che

sega runtgas, ed il da Tujetsch che
dat büghels –, quei vul dir, vegnir
naven digl agen meini fixau dalla
euforia el decuors da vegn onns.
Quei vul era dir prender serius ina-

gada quels che plaidan di per di ro-
montsch sco la glieud ed ein promts
da star el territori, enstagl da mo
prender serius l’atgna impurtonza
monumentala. Aber en verdad eisi
aschia che la glieud ha da dir nuot,
serrar la bucca e pagar taglia.

Jeu concedel, igl ei pli sempel da
scriver e tschintschar rumantsch

grischun, cunzun pils lacais che san
buca romontsch. Ins sa practisch
scriver e tschintschar sco ins vul ,
negin sa sch’igl ei endretg ni falliu.
Quei ei engrazieivel. Perquei bene-
venta ina entira suita da banausas
quella politica, spiculond aschia sin
plazza stabla.

La politica da lungatg munglass
calar dad ir ellas caultschas sco

ella ei ida ils davos decennis. Jeu
hai tertgau ch’il romontsch seigi la
clav dils lungatgs. Daco ston nos
scolars emprender ils lungatgs la-
tin, talian, franzos, engles dil tu-
destg anora? Daco vein nus buca
cudischs da scola per emprender
lungatgs neu da nies lungatg ver-
nachel? Ha Lardi insumma sefatg
en quei? Daco ston privats far e gi-

dar a finanziar vocabularis sursil-
van-franzos, sursilvan-tudestg?
Duas grondiusas ovras. Il vocabula-
ri da Decurtins cun sia profunda
savida ei il pli impurtont cudisch
dils davos decennis. Daco segna la
Ligia romontscha buca davontier
en quei cudisch? Ella ha auter da
far: Trer panaglia dus decennis vid
gliestas da plaids e pledorums e lur
digitalisaziun. Igl ei risadas quella
s.h. onania senza fantasia finanzia-
da dil Bund e flancada dil cantun. 

Biars che nus tedlassen bugen en
caussa, buca mo privat, siarran

la bucca e laian far, vulan buca s’ex-
poner, vulan la pasch e tratgan:
fagei miarda en cumpleina harmo-
nia. Raschun han ei. Ei dat bia pli
interessantas truschas che la petta
romontscha che truscha ella pro-
funda provinzia.

Quei fuss tut quei ch’jeu hai da
dir en in «commentari ospi-

tant»  ch’il redactur dalla «Quoti-
diana» ha supplicau mei da scriver.
«Commentari ospitant», tgei ei
quei insumma? Vus veseis, cheu
entscheiva ei schon. 

Dapli che mo in cudesch: Il project rg va
sur il cunfins da las paginas ora. MAD

